Uwch 3: Uned 7
Gwrando: Deiet y Blaned

Cyflwynydd 1: Wel, Elin, wnewch chi… chymod, chi yw’r ifanca ‘ma, chymod, eich byd chi yw hwn i fod yn y dyfodol, does dim lot o dewis rili, mewn gwirionedd

Elin: Na, dw i’n meddwl bo ni gyd yn ymwybodol o bydd rhaid i ni addasu ein ffor’ o byw, gan gynnwys be ‘dyn ni’n fyta.  Dw i’n meddwl be fydd pobl yn dueddol o wneud ydy, wel rŵan, dw i’n meddwl bod pobl yn prynu cig sy’n organig neu cig o safon uwch, felly o ran y byd ffermio ac amaethyddol mewn blynyddoedd i ddod, ella mai dyna fydd y ffocws, mae eisiau neud yn siwr bod…

Cyflwynydd 1: Wel, mae hwnna’n iawn i bobl sy’n gallu fforddio fe, on’d yw e?

Elin: Yndi, ond dw i’n meddwl mai… dych chi’n mynd mewn i siop rŵan lle mae wyau… dych chi’m yn gweld wyau caged hens ‘lly, ar werth gymaint â hyna, mae bob dim yn fwy organig ac yn free-range, felly, dw i’n meddwl bod pobl wedi addasu i hyna a felly dw i’n meddwl mae jysd dod i arfer hefo prynu cig gwell ond yn llai amal a bod newid arfer ‘di lot o hyna, hefyd

Cyflwynydd 2:  Dw i’n meddwl bod ‘na rywbeth hefyd yn faint ‘dyn ni’n fyta, o’n i’n meddwl bod gan y BBC fideo da iawn wythnos yma yn dangos sut dych chi’n penderfynu faint o pasta, faint o uwd, 

Cyflwynydd 1: Maint y llaw

Cyflwynydd 2: Ie, maint y llaw, ie, faint o spaghetti, a dw i’n siŵr bod ni gyd nid yn unig yn byta’r pethau anghywir ond gormod o’r pethau ‘ma, chi’n gwbod, a mae ‘na lot o wledydd eraill, Ffrainc a’r Eidal, pan chi’n mynd i fyta fan ‘na, maen nhw’n byta llai, maen nhw’n yfed llai, a dw i’n meddwl bod e’n rhwybeth sylfaenol o’i le ar faint ‘dan ni’n fwyta, pa mor aml ‘dan ni’n fwyta, ‘sdim angen i ni gael tri pryd mawr y dydd, er enghraifft, mae un yn ddigon, so mae ‘na gwestiwn ‘na i lleihau faint ‘yn ni’n fyta, achos ‘dyn ni’n gwybod bod ‘na broblem gordewdra ar hyn o bryd

Cyflwynydd 1: Beth wnewch chi o hyn, Alun, wi’n cymryd bo chi ddim yn glynu at y deiet ‘ma ar hyn o bryd, o leia

Alun: Be’, dych chi ddim wedi gweld yn llun i… na, rhyw fath achos rhaid i mi ddeud, tua deg mlynadd yn ôl o’n nhw’n ffeindio bod gennai glefyd y siwgr teip 2 ‘ma, a mae hwnna’n canolbwyntio pethau, pan fydd rhywun yn dechrau meddwl ond, ie, so mae pethau ‘di gwella ers hynny a deud y gwir, o ran fi’n bersonol.  O ran cig, yndw, dw i yn licio cig, taswn i’n medru… faswn ni’n medru byta llai, baswn, dw i’n amau, dw i’n meddwl mai’r ateb i bob dim ydi cael digon o sbeis efo bob dim, a deud y gwir, efo bob matha o betha – uwd yn y bora efo dipyn bach o sinamon ar ei ben o, rhywbath sy’n creu blas, ond be fydda i’n ei weld ydi, dw i’n amau bod ni’n dilyn patrymau America yn hytrach na Ewrop, ‘de?  A bod y busnes ‘ma bo ni yn byta gormod o bob dim yn hytrach na… hyd yn oed y salads mae pobl yn gael yn rhy fawr o ran… llond llaw ‘ma o bobl dw i’n sôn amdano fo, pan fyddwch chi’n gweld pobl America a faint o fwyd maen nhw’n cymryd mewn un platiad, mae’n anferthol

Cyflwynydd 2: Es i i Las Vegas rywdro, wnes i ‘rioed gweld cymaint o bobl tew yn un lle!  Ac o’dd y bwyd ar eu platiau nhw yn enfawr

Elin: Dw i’n meddwl mai’r wers ydi mwynhau pob dim yn gymedrol, ‘de? Does dim angen

Cyflwynydd 1: Gormod o ddim nid yw’n dda

Elin: Dw i, yn bersonol, yn poeni mwy am y… mae’n deud yn y deiet newydd yma, na ‘mond un wy yr wsos dych chi’n gael.  Wel, dw i’n berson sy’n licio wyau’n ofnadwy, felly dw i’n meddwl mai jysd dod i arfer efo newid ein ffor’ yn ara’ bach ydi o

Cyflwynydd 1:  Wel, oni’r ateb yw, am wn i, yw sicrhau ein bod ni yn magu y genhedlaeth nesa i fyta yn y ffordd yma, on’d ife? Chymod, chi’n licio’r bwydydd ‘ych chi’n cael pan chi’n fach, yn y bôn, on’d ych chi?  A ‘sen ni’n magu’r genhedlaeth nesa i lico cnau ac i lico…broccoli, wel dw i’n meddwl bod broccoli falle gam yn rhy bell!  Ond…

Elin: Mi wnath y llywodraeth gyhoeddi ymgynghoriad ddoe, do, ar ddelio hefo gordewdra yng Nghymru ac un o’r pethau maen nhw’n gobeithio trio neud ydi addysgu ein plant sut i fwyta’n iach a dw i’n meddwl bo hwnna’n rhan bwysig o symud ymlaen

Cyflwynydd 1: Ond os ewch chi ar wefan unrhyw ysgol gynradd a chi’n edrych ar y fwydlen, beth ‘ych chi’n gweld? Pitsa, chicken nuggets… ok, unwaith yr wythnos maen nhw’n cael chips i fod yn deg, ond chi’n gwbod, mae ‘na lot o stwff ‘na sy… dyw e ddim yn fwyd afiach, ond fwyd sy wedi’i prosesu llawer, on’d yw e, ac un o’r pethau mae’r gwyddonwyr ‘ma yn dweud yw bod angen bwyd sydd yn fwy amrwd arnon ni yn hytrach na’r cynhyrchion yma
